
U paysin nu Pangcah

Adihay ku paysinay a demak nu Pangcah 1 ayaw. Saku matu’asay, anu
malingad ku lalabuay nu luma’ a tamdaw atu labang 1, anu baesingan ku
cimacima nu tamdaw, caay kaw kapahay ku lemed, sidemak aca saan, sisa
masatuku ku lingad lihalaw a sidemak, a papitaelib tu raccusay a lemed.

Anu mitaelib ku mabana’ay a mikuwami a mabaheray a ayam 1 aayaw
nu misu, a mimukmuk 1 semusemutan a cacaay tu katahekal, caay kanca u
raecusay a lemed ku mahaenay saan. Ina matiniay a nipacekil 1, U pabana’ay
anu tahekalay ku laluma’an, araw a cacaay tu kananukas saan a milalang tu
tatahekalay. Matiya mibuting, talalutuk a miadup anu makamelaw tu
misuayaway a mikuwamiay nu ayam, a kapah ku lemed anini a remiad a
dihay ku tama’ saan. Akaa, raecus a papayi’ sa a minanuwang a misumad tu
nipasapur nu ta’u, a paenip 1 umah nu tireng, u tadapithacengay a paysin ku
matiniyay a wayway.

Anu simakapatayay 1 niyaru’, a pacena’ a masatuku tu liyumah atu
demak a min nu 1 umahay, a pacabay a panahay tu makapatayay a luma’ tu
pina a remiad saan, anu caay pasuelin caay kanca kabadi’ amin ku

nipasapuran sa kiyari. Anu matengil ku suni nu tu’ul “kuu” saan 1 lalikul nu

paluma’an, u pabana’ay tu simapuyapuyay nu lalabu nu luma’ i tila sananay,
ira mapuyapuyay a babahi satu a raecus a temireng 1 panan nu luma’, araw a
caay pakasubuc katahekal ku wawa saan. Sisa pasuelini tu suwal nu
matu’asay. Anu Ira ku mangalayay a misaluma’ satu , i ayaw nu nipisaluma’
a milabin 1 sasangaan tu luma’ ku silumaay saan. Anu sinikataletihan tu
nanum, ira nipatireng tu luma’ caay kanca kataelib nu lelesi’an. Anu
kataletihan ku nu lamal 1, caay kanca kasidemak tunu lamal a makayluh
saan. Mahaen kiyari ku nipabana’ nu tu’as ititaan, sisa pasuelinitu tu suwal
nu tu’as yusananay kiyaril. [ta aniniay a wawawawa pisatengtengili:tu tu
nabana’an atu naripaan nu matu’asay 1 matiyahen. Patalikuli a misimsim
saw? Anu mabana’ tu sapatenas tu mapatayay, patata han tu cacayay a
tingalaway nu epah, icep atu bila’, pateli han tu cacay nu tabaku, 1
karimucu’ nu liklik, tu sapabana’ tu balucu’ nu tireng atu pabana’aca tu
ruma nu pa’uripanay, tu sakacaay piburibur, atu sapakalemed tu patata’ay

yu sananay a pabana’ i titaan.

